
Su 24 de maju passau in sa Sala Spiga de sa Domu Baronali chi fiat prena de genti a 
intupu ant presentau “𝐋𝐞 𝐬𝐭𝐫𝐚𝐝𝐞 𝐩𝐚𝐫𝐥𝐚𝐧𝐭𝐢”, s’ùrtima faina de 𝐒𝐚𝐥𝐯𝐚𝐭𝐨𝐫𝐞 𝐋𝐨𝐢, stòricu 
locali chi podit abantai collaboratzionis cun s’Universidadi de Tàtari e cun televisionis 
internatzionalis. Provaus a resumai, po su chi benit beni a fai inoxi in Facebook, duas 
oras de presentada. 
At obertu is traballus su sìndigu 𝐀𝐧𝐠𝐞𝐥𝐨 𝐌𝐢𝐥𝐢𝐚 chi at arregordau sa gènesi de totu su 
progetu, finantziau de sa 𝐅𝐨𝐧𝐝𝐚𝐳𝐢𝐨𝐧𝐞 𝐒𝐚𝐫𝐝𝐞𝐠𝐧𝐚, e s’impegnu de is ufìtzius comunalis 
po du incarrerai.  
Pustis est intervènnia 𝐆𝐢𝐮𝐥𝐢𝐚𝐧𝐚 𝐌𝐚𝐫𝐭𝐢𝐧𝐢 chi at introdùsiu 3 scenas bogadas de is 
contus chi ant recitau unu grupu de "antzianus" cun s'agiudu de sa scenògrafa 𝐀𝐧𝐧𝐚 
𝐏𝐢𝐧𝐚 𝐁𝐮𝐭𝐭𝐢𝐠𝐥𝐢𝐞𝐫𝐢. Custu grupu, nàsciu gràtzias a unu progetu comunali pretzedenti, 
bolit sighiri a andai a innantis spainendi sa cultura locali.  
A ùrtimu est intervènniu s’autori etotu chi, emotzionau meda, at arrexonau cun 𝐂𝐥𝐚𝐮𝐝𝐢𝐚 
𝐂𝐨𝐜𝐜𝐨 chi est ghia turìstica e at imprestau sa boxi sua in is trekking urbanus chi ant fatu 
custu atòngiu passau. 
S’òpera est su resurtau de circas in is archìvius e de contus de is antzianus chi s’autori 
at arregortu in 50 annus de atividadi. 
Loi at spiegau ca sa punna de s’òpera est a firmai sa memòria de is “contus” chi postus 
totus impari ammostant una comunidadi forti chi at scìpiu afrontai sfidas cumplicadas 
e chi in is sèculus est istètia capassa de "produsi" personàgius chi ant tentu unu ruolu 
de importu in is dinàmicas regionalis e natzionalis.  
Est interessanti meda fintzas su fatu chi ligendi is contus bessint a pillu is fortzas, unu 
pagu misteriosas, chi de sèmpiri movint sa vida de is sìngulus chi, pigaus totus impari, 
formant sa comunidadi: sa ganas de podèriu e de cumandai impari a sa volontadi de 
arriscatu, sa mala sorti, s’ingèniu e aici sighendi. E duncas in cust’òpera, chi est letura 
chi cuntzillaus a totus is amantiosus de sa stòria locali, nc’at totu de diaderus: su bonu 
e su malu.  
E podit essi chi de custu bellu lìburu ndi essat calincuna cosa in sardu sendi chi est 
giustu a ddu torrai in sa lìngua mama insoru. 

